
Revisjon av etiske retningsliner for Hordaland fylkeskommune

Samandrag

Dei etiske retningslinene for Hordaland fylkeskommune har vore revidert i takt med utviklinga i samfunnet. 

Vi kan vise til reglar frå 1994, revidert i 2001, og seinast i 2009.

Fylkesrådmannen ser at det er naudsynt med ein ny mindre revisjon, og det er spesielt tre område som bør 

omtalast meir direkte i retningslinene:

 Den teknologiske utviklinga innan IKT gjer det naudsynt å fokusere på «nettvett» og sosiale 

medium generelt. Her er det mellom anna viktig at den tilsette vert gjort merksam på å skilje rolla 

som tilsett og rolla som privatperson, difor vert det sterkt påpeika at ein skal stå fram som 

privatperson når ein på eiga hand uttalar seg om tema i tida. Det er også grunn til å understreke at 

teieplikta i høve fylkeskommunen også gjeld inn i sosiale medium.

 I media har det dei seinare åra vore mykje fokus på folkevalde og andre offentleg tilsette si private 

framferd. Tilhøve rundt «svart arbeid», manglande byggeløyve, ulovleg utleige av privat eigedom og 

upassande åtferd i jobbrelaterte samkome er ulike eksempel på dette.  Det er såleis grunn til å 

minne dei folkevalde og dei tilsette om at uforsvarleg framferd også i den private sfære kan skade 

fylkeskommunen sitt omdøme.

 Dei tre grunnverdiane «kompetent», «offensiv» og «i dialog» må inngå som sentral og sjølvsagt del 

av retningslinene.

I utkastet til reviderte etiske retningsliner er desse momenta innarbeidd. Dei samla retningslinene er 

samstundes redigert og forenkla noko. I utkastet som ligg føre er reglane foreslått samla rundt tre 

hovudtema:
 Integritet og mogelege interessekonfliktar

 Personleg åtferd

 Digitale plattformer og sosiale medium 

Forslag til innstilling

Utkast til revisjon av etiske retningsliner for Hordaland fylkeskommune vert gjort gjeldande som etiske 

retningsliner for Hordaland fylkeskommune

Rune Haugsdal

fylkesrådmann

Ingrid Kristine Holm Svendsen

fylkesdirektør organisasjon

Saksframlegget er godkjent elektronisk og har derfor inga underskrift.


